
E toʻatasi mai le toʻafā tagata Niu Sila e maua i le fulū i 

tausaga taʻitasi. 
 
ʻO le ʻInifuluenesa, ʻle fulū’, e iai i soʻo se vaega o le siʻosiʻomaga. E faigofie ona 
maua mai i tale ma mafatua a tagata. E sili atu lona leaga i lo se isu mamafa. 
 
E iai nisi tagata e ono sili atu le tīgāina pe ʻā maua i le fulū. E aofia ai tamaiti lāiti, 
pepe, tinā maʻitō ma tagata mātutua. Ma le isi, e faʻapenā foʻi ia i latou e maua i 
le maʻi sela poʻo le maʻi suka. 
 
E tatau ona nonofo i le falemaʻi nisi o i latou e maua i le fulū. E feoloolo nisi ʻua 
maliliu ʻona ʻo le fulū. 
 
E toʻatele tagata latou te lē iloa ʻua maua i latou i le fulū ona e lē lagonaina ʻua 
mamaʻi. ʻAe mafai ona pīsia mai ai isi tagata ma mamaʻi tīgāina ai. 
 
ʻO le puipuiga sili mo ʻoe, ʻo le faia lea o sou tui puipuia mai le fulū i tausaga 
taʻitasi. E fesoasoani lenei tui e puipuia lou tino mai le pīsia i le fulū. 
 
E puipuia ai ʻoe, o lou ʻāiga ma tagata ʻuma tou te faʻafesagaʻi i aso ʻuma pe ʻā 
faia sou tui fulū. 
 
E FAI FUA tui fulū mo tagata e 65 tausaga pe sili atu foʻi.  
E FAI FUA foʻi tui fulū mo tinā ʻoloʻo maʻitō. 
E FAI FUA foʻi tui mo soʻo se isi lava e i lalo ifo o le 65 tausaga e maua i le maʻi 
suka, e aʻafia i maʻi o le fatu poʻo le māmā ma nisi foʻi faʻamaʻi. 
E FAI FUA le tui mo tamaiti e i lalo ifo o le 5 tausaga sa taofia i le falemaʻi ʻona 
ʻo le maʻi sela poʻo se isi maʻi ʻo le māmā. 
 
Fesili nei loa i lau fōmaʻi poʻo le tausimaʻi e uiga i se tui o le fulū. ʻĀtonu e mafai 
ona FAI FUA mo ʻoe. 
Faʻamalosiʻau i lou ʻāiga ʻiā ʻi latou e maua fua se tui o le fulū e ō e vaʻai le 
fōmaʻi poʻo le tausimaʻi.  
 
ʻO lou mālosi ma le tino mālōlōina e lē taofia ai lou maua i le fulū. 
ʻE te lē pīsia i le fulū mai le vai o le tui. 
E manaʻomia le faia o lou tui o le fulū i tausaga taʻitasi ʻae leʻi oʻo i le tau mālūlū 
mo se puipuia ʻatoʻatoa o ʻoe. 


